
KUVENDI | KOMUNES
KOMITETI PER KOMUNITETE

EKSTRAKT
nga procesverbali i mbajtur mé 09 janar 2019, né mbledhjen e VII-té (shtaté) té Komitetit
pér Komunitete, mandati VI.

Mbledhja u mbajt né sallén nr. 31 dhe filloi né orén 10.35.

Mbledhjen e hapi dhe deri né zgjedhjen e Kryesuesit e kryesoi Valbona Kadriu Podvorica,
Zévendés kryesuese e Komitetit.

Fillimisht u vértetua se né mbledhje ishin té pranishém anétarét e kétij Komiteti dhe até:
Benjamin Ejupi, Doruntina Hasani, Valmire Lahu, Albina Avdiu, Xhafer Ademi, ndérsa
munguan, Bashkim Syla, Mefail Rama dhe Radisav Perovic.

Me kété u konstatua se ekziston kuorumi pér puné.

Né mbledhje ishin té pranishém edhe Liman Zeqiri, shef i Zyrés Komunale pér Komunitete dhe
Kthim, Bashkim Bajrami nga Policia Kufitare, Fadil Babatinca nga Stacioni Policor né Podujevé,
Skender Shatri dhe Bekim Karaxhija pérfagésues té OSBE-sé, dhe pérfagésues té KFOR -
LMT.

Miratimi i rendit té dités

znj.Valbona Kadriu Podvorica, zévendés kryesuese e Komitetit, e hapi mbledhjen, pérshéndeti
té pranishmit dhe uroj té gjithéve vitin e ri 2019 duke iu déshiruar vit t¢ mbaré dhe suksese,
shtoi, sigurisht gé té gjithéve ju éshté dérguar thirrja dhe materiali pér kété mbledhje dhe keni
paré dhe analizuar kéto tema. Vlen té ceket se pas vdekjes sé kryesuesit té kétij Komiteti Shaban
Ahmeti, jané zhvilluar procedurat pérkatése pér zévendésimin e tij dhe tani anétar té Komitetit
kemi z.Xhafer Ademi té cilit i urojmé suksese, andaj nése ndokush nga anétarét nuk ka dicka pér
shtuar, urdhéroni, nése jo e hedh né votim rendin e dités.

Njézéri u miratua rendi i propozuar i dités.

z.Liman Zeqiri, shef i Zyrés Komunale pér Komunitete dhe Kthim — ZKKK, duke uruar té
pranishmit pér vitin e ri 2019 theksoi, para se té fillojmé me puné, né shenjé respekti, gé nga
paslufta uné si pérfagésues i ZKKK-sé kam pasé nderin dhe respektin qé kam bashképunuar dhe
komunikuar si dhe kam pasé njé koordinim té jashtézakonshém me té ndjerin Shaban Ahmeti, pér
té cilin mund té them lirshém se ka gené njé bashképunétor i shkélgyeshém i cili cdoheré ka pasur
njé komunikim té singerté me té gjitha institucionet lokale por edhe me Shogata té ndryshme
vendore dhe ndérkombétare, prandaj né shenjé respekti pér té ndjerin i cili ka gené ¢cdo heré
Kryesues i Komitetit pér Komunitete, shprehi rastin té mbajmé 1 minuté heshtje

Mbahet 1 minuté heshtje.

1. Zgjedhja e Kryesuesit té Komitetit pér Komunitete

znj.Valbona Kadriu Podvorica, zévendés kryesuese e Komitetit, edhe njéheré e pérséris gé ashtu
si¢ jeni né dijeni, ish Kryesuesi i Komitetit pér Komunitete Shaban Ahmeti, ka ndérruar jeté,
zEévendésimi i tij éshté béré dhe éshté eméruar z.Xhafer Ademi. Procedurat ligjore parashohin gé
Kryesuesi i Komitetit pér Komunitete propozohet dhe zgjedhét nga anétarét e kétij Komiteti dhe i
njéjti duhet té jeté nga radhét e Komunitetit jo shumicé, andaj mund té fillojmé me propozimet e
anétaréve té Komitetit ku secili prej nesh ka té drejté té propozoj njé anétar/e t¢ Komunitetit jo
shumicé pér Kryesues té Komitetit.

z.Liman Zeqiri, shef e ZKKK-sé, vetém sa pér sqarim, ky éshté Komitet pér Komunitete dhe né
kuadér té tij gjithheré pérparési i jepet njé Komuniteti shumicé gé éshté né kuadér t¢ Komuniteteve
jo shumicé dhe né kontekst té késaj déshiroj té theksoj se ¢cdo heré Kryesuesi i Komitetit pér
Komunitete né Komunén e Podujevés i takon Komunitetit Ashkalinj, mund té jeté edhe ndryshe,
por Ky Komunitet éshté edhe né pérbérje numerikisht mé i madh né kété Komitet por edhe né
kuptim té banoréve éshté mé i madh se Komunitetet tjera jo shumicé, prandaj edhe e ceka se
Kryesues i Komitetit pér Komunitete i takon té zgjidhet nga anétarét e Komunitetit Ashkalinj.
znj.Dornuntina Hasani, pér pozitén e Kryesuesit/es t¢ Komitetit pér Komunitete, propozoj
znj.Albina Avdiu.

z.Benjamin Ejupi, theksoi, propozoj anétarin e ri z.Xhafer Ademi, pér Kryesues té Komitetit pér
Komunitete.

znj.Valmira Lahu, theksoi, propozoj z.Xhafer Ademin pér Kryesues té kétij Komiteti. |
pérmenduri ka gené pérfagésues edhe mé paré né kété Komitet dhe éshté i déshmuar pér puné,
andaj besoj se ka pérvojén dhe angazhimin pér té gené kryesues i Komitetit pér Komunitete.
z.Liman Zeqiri, shef e ZKKK-sgé, theksoi, para se té hedhen né votim propozimet e béra,
konsideroj se do té ishte miré gé té koordinohen dy té propozuarit né ményré qé té mos keté
kegkuptime eventuale si dhe anétarét e kétij Komitetit té mos vihen né pozita té rénda se kénd ta
votojné sepse pozita e Kryesuesit nuk éshté dicka e privilegjuar por vetém njé ngarkesé apo barré
shtesé ta quaj ashtu pér até anétar/e gé zgjedhet Kryesues/e. Andaj kryesuesi duhet té jeté meé i
afért me anétarét e Komitetit, dhe Komunitetet jo shumicé né pérgjithési si dhe duhet té keté njé
pérvojé dhe angazhim mé té madh si né té kaluarén ashtu edhe synime pér té ardhmen qofté né
bashképunim me organet e Komunés qofté me institucione dhe shogata tjera vendore dhe
ndérkombétare, pérndryshe Ky ishte vetém njé mendim i imi ngase éshté e drejté e secilit anétar/e
gé me voté té zgjedhin ké té déshirojné.

znj.Albina Avdiu, theksoi, paraprakisht falénderoj anétaren e kétij Komiteti e cila mé propozoj
mua pér kryesuese té Komitetit, mirépo pasi qé z.Xhafer Ademi banon né Podujevé dhe éshté mé
afér shumicés sé komuniteteve, uné térhigem nga propozimi pér arsye se punoj né Prishtiné dhe
nuk jam téré kohén né Podujevés andaj konsideroj se nuk mund té jem e angazhuar aq sa duhet.
znj.Valbona Kadriu Podvorica, zévendés kryesuese e Komitetit, pra kemi dy propozime,
ndérkohé e propozuara znj.Albina Avdiu u térhiq pér arsye si¢ i ceku ajo, kurse ka mbete vetém
z.Xhafer Ademi i propozuar. Andaj e hedh né votim.

Konstatim:
Pas votimit njézéri z.Xhafer Ademi, zgjedhét Kryesues i Komitetit pér Komunitete.

znj.Valbona Kadriu Podvorica, zévendés kryesuese e Komitetit, uroj Kryesuesin e sapo zgjedhur
té Komitetit pér Komunitete dhe ftoj té merr detyrén gysh nga ky moment.

z.Liman Zeqiri, shef e ZKKK-sg, theksoi, uné si Shef i ZKKK nuk deshta té jap biografi pér
asnjérin prej té propozuarve, njékohésisht e falénderoj singerisht znj.Albina Avdiu e cila shumé né
ményré korrekte e tha se z.Xhafer Ademi éshté mé me pérvojé dhe éshté mé i angazhuar sa i pérket
bashképunimit me Komunén por edhe me komunitetet jo shumicé, dhe si rrjedhojé u térhig nga
gara pér Kryesues/e.

Uné me z.Xhafer Ademin punoj dhe bashképunoj ge 18 vite, i cili udhéheq njé organizaté
jogeveritare g€ quhet ’Qéndrimi’’ e qé ka gené njé bashképunétor i shkélqyeshém me institucionet
lokale dhe gendrore por edhe me organizatat vendore dhe ndérkombétare si UNHCR, UNDP,
IOM, VOICE OF ROMA si dhe shumé Organizata tjera, e gé pérmes z.Xhafer Ademit jané
ndihmuar shumé komunitetet jo shumicé né Komunén e Podujevés, me theks té vecanté procesit té
arsimit dhe i njéjti asnjéheré nuk ka hezituar por ka gené kooperativ dhe kérkues né kété fushé e
cila mund té themi se éshté fusha mé e ndritshme, andaj kontributi i tij éshté i miré. Uné e pérgézoj
pér detyrén e re dhe pér punét gé e presin né vazhdim dhe do té jem shumé bashképunues dhe
komunikues me Kryesuesin e sapo zgjedhur té Komitetit pér Komunitete duke uruar gé Ky
Komitet té jeté shembull pér té miré ashtu si¢ ka gené né té kaluarén e qé uné si Shef i ZKKK-sé
jam mburré gjithheré me punén, aktivitetet dhe sukseset e Komitetit pér Komunitete t¢ Komunés
sé Podujevés.

2. Ekstraktet e procesverbaleve nga mbledhjet e mbajtura mé 28.09.2018 dhe
06.11.2018

z.Xhafer Ademi, Kryesues i sapo zgjedhur i Komitetit, theksoli, fillimisht déshiroj té falénderoj té
gjithé anétarét e Komitetit pér Komunitete pér besimin e dhéné gé uné té jem Kryesues i Komitetit
pér Komunitete. Uroj gé bashkérisht té kemi suksese dhe puné té mbaré sa i pérket kompetencave
dhe pérgjegjésive t& Komitetit pér Komunitete. Do té jem bashképunues me té gjithé pa dallime,
dhe do ta shfrytézoj gjithé pérvojén time pér té cilén né pika té shkurtra e pérmendi edhe parafolési
shef i ZKKK-sé z.Liman Zeqiri. Kam gené edhe mé paré anétar i kétij Komiteti dhe kemi gené
Komiteti mé i miré né Kosové, andaj besoj se né bashképunim me Ju do ta vazhdojmé até praktiké
té miré gé ka gené duke synuar gjithnjé suksese edhe mé té mira.

Né rend dite kemi dy ekstrakte té procesverbaleve, andaj urdhéroni nése ndokush ka digka rreth
tyre mund té merrni fjalén, nése jo kalojmé né votim.

Pas votimit u konstatua se njézéri u miratuan dy ekstraktet e procesverbaleve sipas késaj pike té
rendit té dités.

3. Formimi i grupit punues pér hartimin e planit té punés sé Komitetit pér Komunitete
pér vitin 2019

z.Xhafer Ademi, Kryesues, theksoi, kemi té béjmé me formimin e njé grupi punues i cili do té
keté pér detyré hartimin - pérgatitjen e planit té punés sé Komitetit pér vitin 2019, andaj urdhéroni
jepni ide dhe propozime si té veprojmé mé tutje.

z.Liman Zeqiri, shef e ZKKK-sé, grupi né fjalé mund té pérbéhet nga 5 anétaré, kryesuesi me
automatizém pastaj edhe 4 anétaré tjeré t¢ Komitetit.

Pas propozimeve té béra, u konstatua se njézéri formohet grupi punues pér hartimin e planit té
punés sé Komitetit pér vitin 2019, né kété pérbérje:

1. Xhafer Ademi, kryesues
2. Benjamin Ejupi, anétar
3. Valbona Kadriu — Podvorica, anétare
4. Doruntina Hasani, anétare
5. Albina Avdiu, anétare

4. Informaté pér rastet e kthimit dhe riintegrimit té qytetaréve né shtépité (pronat) e
tyre

z.Liman Zeqiri, shef i ZKKK-sé, e paragiti informatén, ndér té tjera theksoi, né kuadér té ZKKK-
sé éshté edhe njé céshtje shtesé gé na u éshté shtuar, béhet fjalé pér riatdhesimin si ¢éshtje mjaft
komplekse e cila ka ardh pas shpalljes sé Pavarésisé sé Kosovés respektivisht pas debateve té béra
né Bruksel apo né Parlamentin e Evropés ku né bazé té njé Marréveshje mes Qeverisé sé
Republikés sé Kosovés dhe Qeverive té shteteve té Evropés kané réndé dakord gé pas 28 korrikut
2010 nuk ka mé azil politik as azil ekonomik dhe né bazé té késaj té gjithé ata qytetaré té
Republikés sé Kosovés té cilét nuk e kané pas té rregulluar dokumentacionin jané detyruar gé
varésisht prej situatave dhe rrethanave té kthehen né vendin e tyre té origjinés ose vendlindjes sé
tyre dhe né kuadér té késaj palét jané pajtuar qé kthimi mos té béhet pérnjéheré pér té gjithé duke
marré parasysh gé Kosova nuk mund té pérballoj ndonjé fluks t¢ madh pér shkage ekonomike, por
gé ky kthim éshté béré aférsisht 5000-6000 persona brenda secilit vit, proces i cili ende vazhdon.
Jemi né dijeni se fundi i vitit 2014 dhe fillimi i vitit 2015 ka gené né valé jashtézakonisht e madhe
e largimit té qytetaréve tané drejt shteteve té Bashkimit Evropian gé pér ne ka gené shumé
shqetésuese dhe né kété kontekst edhe qytetaré t€ komuniteteve jo shumicé kané gené né numér té
madh gé kané emigruar, mirépo né kuadér té riatdhesimit si njé proces i kthimit ata persona jané
duke u kthyer vazhdimisht por gé paraprakisht éshté dashté t& mobilizohen organet gendrore dhe
ato lokale pér njé gjé té tillé e gé né bashképunim mes tyre jané themeluar edhe komisionet pér
riatdhesimin dhe riintegrimin e atyre personave, proces té cilin e udhéhegé Ministria e Punéve té
Brendshme né bashképunim dhe koordinim me Ministriné e Punés dhe Mirégenies Sociale,
Ministriné e Mjedisit dhe Planifikimit Hapésinor, Ministriné e Bujgésisé Pylltarisé dhe Zhvillimit
Rural, té cila kané departamentet dhe komisionet e vecanta pér kété ¢céshtje. Kostot e kétij procesi
jané té larta ku pérfshihen, banimi me qira, pakot ushgimore, ndihma pér dimér, trajtimet
mjekésore, rindértim dhe rinovim i shtépive apo orendi shtépiake, mbéshtetje pér personat e

cenueshém nga sémundjet e ndryshme, pra kéto jané ndér ¢éshtje kryesore gé Qeveria ndan buxhet
por gé éshté edhe njé buxhet i ndaré nga Bashkésia Evropiane. Né kuadér té késaj edhe ne né
Komunén e Podujevés kemi té themeluar me kohé Komisionin komunal i cili pérbéhet nga té
gjitha Drejtorité pothuajse dhe fushat pérkatése, komision i cili udhéhiget nga Zyra pér integrime
evropiane dhe Zyra komunale pér komunitete dhe kthim. Gjaté vitit 2018 né Komunén e Podujevés
jané riatdhesuar 183 persona, 60 prej tyre jané familjaré, 40 prej tyre jané persona individual pa
familje, 35 prej tyre kané gené nxénés té shkollave fillore dhe té mesme me té cilét jemi marré mé
seriozisht sa i pérket trajtimit té tyre dhe pér kété falénderojmé Drejtoriné e Arsimit pér mundésiné
e procesit mésimoré shtesé gé ata nxénés té ambientohen dhe ta vazhdojné procesin e rregullt
mésimoré aty ku e kané Iéng, por né raste té tilla nése nxénésit né fjalé kané mbajt shkollimin né
vendet ku kané géndruar éshté e nevojshme dokumentacion shtesé dhe nostrifikim i
dokumentacionit gjé e cila mé shumé bie né kompetencé té Ministrisé sé Arsimit Shkencés dhe
Teknologjisé. Familjet té cilat kané pasé nevojé pér ndihma emergjente jané té paragitura né
Informaté ku ¢éshtja mé e ndjeshme ka gené strehimi por pér fat té miré nuk ka pas raste té shumta
ashtu sikurse né Komunat tjera. Kané gené 10 familje gé kané qgené pérfituese té strehimit té
pérkohshém té cilave ende vazhdojmé t’ju paguhet qiraja, 5 familje kané qené pérfituese té
trajtimit mjekésoré dhe medikamente, 6 familje me pako dimérore dhe dru pér ngrohej, 3 familje
orendi shtépiake dhe 6 familje kané hyré né skemé sociale té cilat kané gené me gjendje té réndé
sociale ekonomike dhe gé kané plotésuar kriterin qé té kené fémijé nén moshén 5 vjecare.

Pjesa tjetér e personave té riatdhesuar ju referohen Zyrés pér integrim dhe Zyrés komunale pér
komunitete dhe kthim, dhe ne kemi bashképunim t& miré me organizata té ndryshme vendore dhe
ndérkombétare si¢ Jané, 10OM, dhe té tjera qé kané destinacion céshtjen pérkatése dhe merren
kryesisht me personat e riatdhesuar nga vende té ndryshém. Normal gé kéto organizata ndihmojné
personat e riatdhesuar, me pako ushgimore dhe higjenike, strehim, medikamente, orendi shtépiake,
renovim té shtépive, mjete financiare etj té ngjashme atyre peronave gé kthehen nga vendet e tyre
pérkatése dhe normal gé marrin edhe shénime. Vlen té theksohet se shumica e kétyre personave té
riatdhesuar jané fokusuar né themelimin e bizneseve té vogla, kryesisht né veprimtari té ndryshme
gé ata persona kané aftési pér ndonjé projekt té vogél né ményré gé jeté pérfitues i shumés deri né
3000€, gjé e cila mundésohet apo menagjohet nga Ministria e Punéve t€ Brendshme dhe Ministria
e Punés dhe Mirégenies Sociale por edhe nga Organizata UNDP, ku fillimisht persona té tillé
lajmérohen né Zyrén pér integrime evropiane, sistemohen né sistemin pér menaxhimin e resurseve,
ju merren té gjitha té dhénat dhe ju jepet njé konfirmim qgé ai persona éshté i riatdhesuar, pastaj
drejtohen né Entin pér punésim, ku pastaj detyrohen té mbajné njé trajnim shtesé 1 mujor né
Qendrén pérkatése pér Aftésim Profesional, pajisen me certifikaté té biznesit varésisht prej aftésive
gé kané, mandej hartojné projektin e vecanté biznesor si dhe me disa mjete vetanake mund té
hapin biznese té vogla sa pér rigjenerim té té ardhurave me synim té rritjes sé tyre varésisht
kapaciteteve gé kané. Né kuadér té kétyre, &shté komisioni pérkatés prané Departamentit pér ri
integrim né Ministrité e cekura dhe né bashképunim edhe me zyrtarin pér integrime evropiane té
Komunés, dalin né terren marrin té gjitha t€ dhénat dhe dokumentacionin pérkatés sa i pérket
aftésive dhe hapésirave pér hapje té biznesit, punésimit etj. Pra kjo éshté forma dhe ményra e
procesit té riatdhesimit, proces ky paksa i komplikuar por megjithaté ne si Komuné e Podujevés
kemi gené shumé té angazhuar né kété drejtim dhe nuk kemi pas asnjé problem.

z.Xhafer Ademi, Kryesues, falénderoj z.Liman Zeqirin pér informatén e dhéné sa i pérket procesit
té riatdhesimit. Vlen té theksohet se pérfitimet nuk varen krejt nga Komuna sepse kané té béjné
edhe me Ministrité pérkatése késhtu gé né kété aspekt, sa jam né dije nuk jemi keq ne si komuné.

5. Té ndryshme

z.Xhafer Ademi, Kryesues, déshiroj té jap vetém njé informaté té shkurtér, té gjithé nxénésit e
komunitetit jo shumicé né Komunén e Podujevés gé vijojné procesin mésimor né shkolla t¢ mesme
jané pérfitues té bursave, kjo falé angazhimit t€¢ Organizatés joqeveritare ‘’Qéndrimi’’ dhe asaj
URAIN, kemi arrit qé té gjithé nxénésit né fjalé né territorin e Komunés sé Podujevés, edhe pse
kané gené shumé Komuna tjera né konkurrencé, té jané pérfitues té bursave. Numri i nxénésve
pérfitues ka éshté 27, nga klasa 10 deri né klasén e 13.

z.Liman Zeqiri, shef i ZKKK-s&, theksoi, sa pér sgarim, pérfituesit e bursave gé u ceken nga
Kryesuesi, jam né dijeni dhe falénderojmé pér njé gjé té till&, por numri i tyre éshté 26 nxénés dhe
2 studenté, e them kété duke gené né dijeni nga evidenca gé mbaj sepse ne si ZKKK ju léshojmé
vértetime atyre nxénésve né ményré qé ata t€ mund té aplikojné. Organizata pérkatése e cila ka
ndihmuar dhe vazhdon ta ndihmoj komunitetin jo shumicé né Komunén e Podujevés éshté
Organizaté Zvicerane, mirépo falénderimi shkon edhe pér angazhimin e OJQ-sé “’Qéndrimi’’.

Jemi né dijeni t& gjithé se kur njé shoqéri éshté e arsimuar edhe fati i njé populli varet nga ajo
shogéri, andaj ne vazhdimisht bé&mé pérpjekje pér arsimim sa mé té larté t€ komuniteteve jo
shumicé né ményré gé niveli té jeté sa mé i larté.

Kété vit nuk jam ende né dijeni se a jané pajisur me tekste shkollore nxénésit e shkollave té mesme
té komunitetit ashkalinj ngase kété vit pér dallim nga vitet e kaluara kemi paksa probleme sa i
pérket sigurimit té tyre. Pastaj ajo gé mé gézon mé sé shumti éshté se asnjé nxénés nga komunitetit
jo shumicé i cili ka gené i interesuar té regjistronet né shkolla t¢ mesme nuk ka mbet jashté
procesit mésimor, pavarésisht kushteve dhe kritereve té parapara.

znj.Doruntina Hasani, pyetje, a keni informata rreth procesit mésimor té té riatdhesuarve.
z.Liman Zeqiri, shef i ZKKK-sg, pérgjigje parafoléses, procesi i riatdhesimit éshté proces pér té
gjitha komunitetet, mirépo nése mendohet pér OJQ-né€ “’Voice of Roma’’ e cila organizon mésim
shtes€ pér nxénésit e komunitetit jo shumicé, ka dy paralele, njérén n€ Lagjen “’Ali Ajeti’” dhe njé
né shkollén e re ’DR Ibrahim Rugova’’, pra mbahet m&sim shtesé pér t€ gjithé té interesuarit.
z.Xhafer Ademi, Kryesues, sa pér sqarim rreth késaj, kemi té béjmé me ata nxénés té komunitetit
jo shumicé té cilét mésimin ose detyrat gé nuk mund té arrijné té kryejné ose té€ mésojné sa duhet
né procesin e rregullt mésimor, mbajné oré shtesé, apo né ato 1éndé ku vérehen galime mbahen
ligjérata dhe né ményré qé té jené né hap me té tjerét. Késhtu gé kjo ka ndihmuar mjaft shumé
neve si komunitet jo shumicé sa i pérket procesit mésimoré té nxénésve té komunitetit pér cka jemi
falénderues. Sa i pérket nxénésve té riatdhesuar, ju them se té gjithé jané duke vijuar procesin
mésimor pa kurrfaré problemi, ashtu sikurse nxénésit tjeré.

Megeé nuk ka té lajméruar pér té marré fjalén, Kryesuesi e konstatoj té pérfunduar kété mbledhje.

Mbledhja pérfundoi né orén 11.05

Procesverbalin e mbajti Zévendés kryesuesja e Komitetit
Enis Sheholli Valbona Kadriu — Podvorica

Nr. 01-060/03-0001866/19 Kryesuesi i zgjedhur i Komitetit
Podujeve, Xhafer Ademi

